
சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 32°-33° செல்சியஸ் ஆகவும், குறைந்தபட்ச வெப்பநிலை 19°-22° செல்சியஸ் ஆகவும் பதிவானது. 

	கடந்தவார வானிலை
(23.01.2025 முதல் 27.01.2025)
	அடுத்த ஐந்து நாட்களுக்கான வானிலை முன்னறிவிப்பு –02-02-2025- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஜனவரி 31, பிப்ரவரி 1 மற்றும் 2 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 32°-33° செல்சியஸ் ஆகவும், குறைந்தபட்ச  வெப்பநிலையானது 19°-20° செல்சியஸ் ஆகவும் பதிவாகலாம். வானம் மிதமான மேகமூட்டத்துடன் காணப்படும். மணிக்கு 10 முதல் 12 கி.மீ வேகத்தில், வடகிழக்கு மற்றும் கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (31 ஜனவரி-06 பிப்ரவரி 2025): 
மழைப்பொழிவு :
31-01-2025 – 06-02-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.
அதிகபட்ச வெப்பநிலை :
31-01-2025 – 06-02-2025: மாவட்டத்தில் அதிகபட்ச வெப்பநிலையை பொருத்தமட்டில் இயல்பை ஒட்டியே காணப்படும். 28° செல்சியஸ் முதல் 32° செல்சியஸ் வரை இருக்க  வாய்ப்பு. 

குறைந்தபட்ச வெப்பநிலை :
31-01-2025 – 06-02-2025: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகரித்து காணப்படும்.16° செல்சியஸ் முதல் 20° செல்சியஸ் வரை இருக்க  வாய்ப்பு.

மூடுபனி எச்சரிக்கை:
29 மற்றும் 30ம் தேதிகளில் அதிகாலை நேரங்களில் மூடுபனி நிலவ வாய்ப்புள்ளதால், தங்களது கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும். 

இரவு மற்றும் அதிகாலை நேரத்தில் சில இடங்களில் கூடுதல் பனி பெய்யும் என எதிர்பார்க்கபடுவதால் ஆடு, மாடு, மற்றும் கன்றுகளை அதிகாலை வேளையில் மேய்ச்சலுக்கு அனுப்பக்கூடாது. கொட்டகையை சுற்றி  சாக்கு பைகளை கொண்டு மறைத்து கட்டவும் காலையில் 8 மணிக்கு மேல் மேய்ச்சலுக்கு அனுப்புவதன் மூலம் நோய்தொற்றுகளில் இருந்து கால்நடைகளை பாதுகாக்கலாம்.

இடி மின்னல் எச்சரிக்கை: 
மாவட்டத்தின்  ஓரிரு இடங்களில் ஜனவரி 31 முதல் பிப்ரவரி 2 தேதி வரை இடி மின்னல் எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 

இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வெண்டை, கத்தரி, கால்நடை.

வெண்டை: 
வெண்டை பயிரில் சாம்பல் நோயின் தாக்குதல் பரவலாக தென்படுகின்றது. இதன் காரணமாக வெண்டைப் பயிரின் இலையின் இரு புறமும் சாம்பல் கலந்த வெள்ளை நிறப் பொடி போன்ற வளர்ச்சி காணப்படும். இது இளம் தண்டு, மொட்டுகள், பூக்கள் மற்றும் இளம் காய்களையும் பாதிக்கிறது. 

பாதிக்கப்பட்ட இலைகள் சிதைந்து, மஞ்சள் நிறமாக மாறி, சிறிய பச்சை நிற திட்டுகளுடன் காணப்படும் காய்கள் முதிர்வதற்கு முன்பே உதிர்ந்து விடும். இது மகசூலில் பாதிப்பை உண்டாக்கும். 

இதனைக் கட்டுப்படுத்த ஒரு லிட்டர் தண்ணீருக்கு 25கிராம் நனையும் கந்தகம் அல்லது 10 லிட்டர் தண்ணீருக்கு 25 மில்லி என்ற அளவில் ஹெக்சாகொனோசோல் இவற்றில் ஏதேனும் ஒன்றை தெளிக்க வேண்டும்.

கத்தரி: 
காய்கறிப்  பயிர்களில்  வேர் முடிச்சு  மற்றும்  மொச்சை  வடிவ  நூற்புழுக்களின்  தாக்குதல்  பரவலாக தென்படுகின்றது.  செடிகளுக்கு போதிய அளவு  நீர்  மற்றும் உரம் இட்டிருந்தாலும் பகல் நேரங்களில் வாடிக் காணப்படும்.  வேர்  பகுதிகளில் வேர்  முடிச்சுகள்  காணப்படும்.  

இதனை  கட்டுப்படுத்த  எக்டருக்கு 400 கிலோ  வேப்பம்பிண்ணாக்கு  இடலாம்  மற்றும் கேந்தி  பூப்பயிரை  ஊடுபயிராக  பயிர் செய்யலாம்.  

மேலும் ஓரு எக்டருக்கு 2½ கிலோ பர்புரியோசிலியம் லில்லாசினம்  என்ற உயிரினக் கலவையை 100 கிலோ தொழு  உரத்துடன் கலந்து  நீர்  தெளித்து  நிழலில்  வைத்து 15 நாட்களுக்கு பிறகு காலை, மாலை  நேரங்களில்  வயலில் இடவேண்டும்.

மருந்து தெளிக்கும் வேலைகளை, மழை இல்லாத நாட்களில் மட்டுமே மேற்கொள்ள வேண்டும்.

கால்நடை:
இரவு  நேர  வெப்பநிலை   மிகக்  குறைந்து  காணப்படுவதால்  கால்நடைகளை பாதுகாப்பாக கொட்டைகைகளில் கட்டி வைக்கவும். 

கொட்டகையை சுற்றி  சாக்கு பைகளை கொண்டு மறைத்து கட்டவும். 

கால்நடைகளை,  சூரியன் உதித்து 2 மணி நேரம் கழித்து மேச்சலுக்கு அனுப்ப வேண்டும்.

